
TURIZM XIZMATLARI 
EKSPORTIDA ZAMONAVIY 
TEXNOLOGIYALAR ORQALI 
XIZMATLAR SIFATINI 
OSHIRISHNING AHAMIYATI
Bakhromov Akmal Abduvahid o‘g‘li
Toshkent davlat iqtisodiyot universiteti katta o‘qituvchisi

Annotatsiya: Ushbu maqolada turizm xizmatlari eksporti sharoitida zamonaviy texnologiyalar yordamida xizmatlar sifatini 
oshirish muhimligi ko‘rib chiqiladi. Texnologiyaning sayyohlik kompaniyalari raqobatbardoshligiga ta’sirining asosiy jihat-
lari, jumladan, onlayn platformalar, mobil ilovalar, ijtimoiy tarmoqlar, virtual va to‘ldirilgan reallik, shuningdek, tahliliy vosi-
talar va sun’iy intellekt tahlil qilingan, turizm xizmatlarini yangi sifat darajasiga olib chiqishda zamonaviy texnologiyalarni 
joriy etish bilan bog‘liq taklif va tavsiyalar bayon etilgan.

Kalit so‘zlar: Turizm, zamonaviy texnologiyalar, ijtimoiy tarmoq, turistik maxsulot, shaxsiyashtirilgan xizmatlar, suniy 
intelekt, xizmatlar eksporti.
Abstract: This article examines the importance of enhancing service quality through modern technologies in the context 
of exporting tourism services. The main aspects of the impact of technologies on the competitiveness of tourism compa-
nies are analyzed, including online platforms, mobile applications, social networks, virtual and augmented reality, as well 
as analytical tools and artificial intelligence. Proposals and recommendations related to the implementation of modern 
technologies for elevating tourism services to a new level of quality are presented.

Key words: Tourism, modern technologies, social network, tourism product, personalized services, artificial intelligence, 
service export.
Аннотация: В данной статье рассматривается важность повышения качества услуг с помощью современных тех-
нологий в условиях экспорта туристических услуг. Анализируются основные аспекты влияния технологий на кон-
курентоспособность туристических компаний, включая онлайн-платформы, мобильные приложения, социальные 
сети, виртуальную и дополненную реальность, а также аналитические инструменты и искусственный интеллект. 
Представлены предложения и рекомендации, связанные с внедрением современных технологий по выводу тури-
стических услуг на новый уровень качества.

Ключевые слова: Туризм, современные технологии, социальная сеть, туристический продукт, персонализиро-
ванные услуги, искусственный интеллект, экспорт услуг.

K I R I S H
Texnologiyalar bilan bog‘liq doimiy yangilanishlar ijtimoiy va iqtisodiy yo‘nalishlarda doimiy o‘zgarish 

va moslashishlarni talab qilmoqda. Turizm sohasida ham texnologiyalar bilan bog‘liq innovatsion rivojlanish 
ta’sirida xizmat ko‘rsatish sifatiga bo‘lgan talab doim yangilanib yuqori darajaga ko‘tarilib bormoqda. Shuni 
hisobga olgan holda, turizm sohasini rivojlantirishda zamonaviy texnologiyalarni qo‘llash va bu orqali xizmat 
ko‘rsatish sifatini doimiy ravishda oshirib borish turizm eksportini oshirish muammolarini hal qilishda asosiy 
omillar hisoblanadi.

Zamonaviy texnologiyalar kompaniyalarga mijozlar ehtiyojlarini qondiradigan va ko‘proq tashrif buyuru-
vchilarni jalb qila oladigan yangi mahsulot va xizmatlarni yaratish, shuningdek, xizmat ko‘rsatish sifatini yax-
shilash va marketing jarayonlarini tartibga solish imkonini beradi. 

Bugungi kunda mamlakatimizda iqtisodiyotning barcha sohalariga Hukumat darajasida yuqori e’tibor ber-
ilmoqda. Iqtisodiyotni ajralmas qismi bo‘lgan turizm industriyasi rivojini ta’minlash maqsadida yangi zamonaviy 
innovatsion texnika va texnologiyalarni sohaga jalb qilish, yangi boshqaruv mexanizmlarini joriy etish borasida 
keng ko‘lamli ishlar olib borilmoqda. Mamlakatda turizm industriyasini zamonaviy talablar darajasida yangi 
bosqichga olib chiqishga qaratilgan O‘zbekiston Respublikasi Prezidentining 28.04.2020-yildagi PQ-4699-son 
“Raqamli iqtisodiyot va elektron hukumatni keng joriy etish chora-tadbirlari to‘g‘risida”gi qarori [2] va O‘zbekiston 
Respublikasi Prezidentining 2022-yil 28-yanvardagi “2022-2026 yillarga mo‘ljallangan Yangi O‘zbekistonning 

Staraqqiyot strategiyasi to‘g„risida”gi PF-60-son Farmoni [3], O‘zbekiston Respublikasi Prezidentining 2023-yil 

24-maydagi “Raqamli xizmatlar qamrovi va sifatini oshirish hamda soha, tarmoq va hududlarni raqamli trans-
formatsiya qilish chora-tadbirlari to‘g‘risida” PQ-162-son qarori [4] kabi qabul qilingan normativ hujjatlar sohani 
rivoji uchun hissa qo‘shishga xizmat qiladi.

Shundan kelib chiqqan holda, ta’kidlash kerakki, turizmda xizmat ko‘rsatishni yanada rivojlantirishda 
zamonaviy raqamli texnologiyalarni sohada qo‘llash usullarini ishlab chiqish va bu orqali turizm xizmatlari sama-
radorligini oshirishga erishish turizm sohasi vakillari oldida turgan dolzarb masalalardan biri bo‘lib qolmoqda, 
deyish mumkin.

 Tadqiqotimizning maqsadi turizmda innovatsion markrting raqamli innovasion texnologiyalarni qo‘llash 
orqali respublikamizning jahon turizm sanoatida raqobatbardoshligiga erishishimizda muhim omil bo‘lib his-
oblanadigan yo‘nalishlarni belgilab olish hisoblanadi.

M A V Z U G A  O I D  A D A B I Y O T L A R  T A H L I L I
Mamlakatimizdada hamda xorijda iqtisodiyotni raqamli texnologiyalar asosida rivojlantirish va bu jaray-

onda innovatsiyalarni qo‘llash borasida bir qator ilmiy tadqiqotlar va izlanishlar amalga oshirib kelinmoqda.
Olimlar Philip T. Kotler, John T. Bowen, James Makens o‘zlarining “Marketing for Hospitality and Tourism” 

nomli kitobida innovatsion marketing va raqamli texnologiyalar borasida, yangi texnologik bosqichga o‘tish 
davrida hamma narsa sodir bo‘lishi mumkin, bozor chayqovchilar tomonidan larzaga keltirilishi mumkin, moli-
yalashtirish yo‘q bo‘lganda esa, samarali talab bilan bog‘liq muammolar paydo bo‘lishi mumkin, shuningdek 
biznes butunlay raqamlashtirish va Agile ga o‘tishi kerakligini aytadilar [5]. Dimitrios Buxalis va Karlos Kostaning 
“Elektron turizm: turizmdagi muhim axborot va kommunikatsiya texnologiyalari” asarida axborot texnologi-
yalarining turizm sanoatiga ta’siri bo‘yicha muhim fikirlarni bildirganlar. Mualliflar raqamlashtirish va internet 
texnologiyalarini rivojlantirish kontekstida sayyohlik kompaniyalari duch kelayotgan dolzarb tendentsiyalar va 
muammolarni tahlil qiladi [6]. “Exporting Services: A Developing Country Perspective” by Aaditya Mattoo, Lucy 
Payton. Mualliflar ushbu maqolada rivojlanayotgan mamlakatlar xizmatlarni muvaffaqiyatli eksport qilish uchun 
foydalanishi mumkin bo‘lgan imtiyozlar, muammolar va strategiyalar haqida ma’lumot berishgan [7]. Ovcharenko 
Lyudmila Aleksandrovna, Lebezova Ella Mixaylovnalar “Цифровизация как новая парадигма управления 
развитием туризма” nomli maqolalarida Raqamli kanallar (veb-saytlar, ijtimoiy tarmoqlar, mobil ilovalar) tur-
istlarga ma’lumot qidirish, mehmonxona, chipta va ekskursiyalarni bron qilish imkonini berishi, sayyohlarning 
70% sayohatlarini rejalashtirish uchun Internetdan foydalanadi deya ta’kidlaganlar [8], Norchaev Asatullo Nor-
bo‘taevichning “Turizmda raqamli innovasion texnologiyalarni joriy qilish yo‘nalishlari” nomli maqolasida turizm 
infratuzilmasini rivojlantirishda innovasion texnologiyalar yetakchi rol o‘ynashi borasida mulohaza yuritilgan[9].

Shunday qilib, ko‘pchilik mualliflar turizm sohasida zamonaviy texnologiyalarni qo‘llash orqali turizm 
xizmatlari eksportini oshirish bo‘yicha umumiy tushunchaga ega emaslar. Bizning fikrimizcha, bu borada hali 
ko‘p izlanishlar olib borilishi kerak bo‘lib, tarmoqlar samaradorligini oshirish, shuningdek, iqtisodiyotning boshqa 
tarmoqlari bilan yanada yaqinroq integratsiyalashuvi va ularni rivojlantirish borasida xalqaro tajribani hisobga 
olishimiz kerak.

T A D Q I Q O T  M E T O D O L O G I YA S I
Tadqiqotda turizm sohasini rivojlantirishda zamonaviy texnologiyalardan samarali foydalanish orqali turizm 

xizmatlari eksportini oshirishni hisobga olish va bu orqali umuman turizmni rivojlantirishni o‘rganish metod-
ologiyasidan foydalanilgan. Tizimli va qiyosiy tahlil va ekspert baholash kabi usullar orqali turizm infratuzilmasi 
tarkibiy qismlarini rivojlantirish yo‘nalishlarini aniqlash metodologiyasi taklif etilmoqda.

T A H L I L  V A  N A T I J A L A R
Turizm sohasini rivojlantirish va xizmatlar eksportini oshirishda zamonaviy texnologiyalardan samarali foy-

dalanishni tashkil etish eng muhim vazifalardan biri hisoblanadi. 
Umuman olganda, zamonaviy texnologiyalardan foydalanish raqobatdosh ustunlikni ta’minlashi va turizm 

korxonalariga o‘z faoliyatida yaxshi natijalarga erishishga va provardida turizm xizmatlari eksportini oshirishga 
yordam berishi mumkin.

Turizmda zamonaviy texnologiyalarni quyidagi turlaridan foydalanish samarali bo‘ladi: 
■ Ekologik toza turistik marshrutlar va majmualarni rivojlantirish. Bu raqobatdosh ustunlik sifatida 

ishlatilishi mumkin, chunki ko‘plab sayyohlar ekologik jihatdan ko‘proq ongli bo‘lib, ekologik toza joy-
larga sayohat qilishdan manfaatdor bo‘lishadi.

■ Mijozlarga shaxsiylashtirilgan xizmat ko‘rsatish. Turizm sohasida har bir mijozga individual yon-
dashuv, shaxsiy sayohatlar, eng yaxshi marshrutni tanlash bo‘yicha mutaxassislar bilan maslahatlashu-

vlar o‘z ichiga olgan mijozlarga xizmat ko‘rsatishning samarali strategiyasi bo‘lishi mumkin.
■ Raqamli marketing. Bu Internetda xizmatlarni ilgari surish uchun zamonaviy raqamli texnologiyalardan 

(veb-saytlar, ijtimoiy tarmoqlar, qidiruv tizimlari, messenjerlar va boshqalar) foydalanish. Bu brend 
yaratish, ko‘proq mijozlarni jalb qilish va sodiqlik darajasini oshirish imkoniyatini beradi.

■ Noyob turistik marshrutlar va turizmning yangi turlarini ishlab chiqish. Asl sayohat yo‘nalishlari 
va turizmning noodatiy turlari (sarguzashtli turizm, noodatiy turar joy turlari va shu kabilar) ko‘proq mijo-
zlarni jalb qilishi, takroriy sotuvlar sonini ko‘paytirishi va foyda o‘sishini rag‘batlantirishi mumkin.

■ Sayyohlar uchun mobil ilovalar. Sayyohlarga turistik diqqatga sazovor joylar, mehmonxonalarni bron 
qilish, transport chiptalarini bron qilish, oziq-ovqatga buyurtma berish va shu kabilar haqida zarur ma’lu-
motlarni olish imkonini beruvchi mobil ilovalarni ishlab chiqish tobora keng tarqalgan amaliyotga aylanib 
bormoqda.

■ VR sayohatlari va 360 daraja fotosayohatlar. Bu sayyohlik xizmatlarini sotishning yangi usuli bo‘lib, 
potensial mijozlarga tashrif buyuradigan joy haqida real tasavvurga ega bo‘lish imkonini beradi.

Turizm xizmatlari eksportiga ta’sir qiluvchi ko‘plab omillar qatorida zamonaviy texnologiyalar muhim 
ahamiyat kasb etmoqda. Zamonaviy texnologiyalar turizm sohasida yaxshilangan qulaylik va ko‘rinishlar bilan 
mijozlar bilan muloqot qilish samaradorligini oshirmoqda, shuningdek online bron qilish, shaxsiylashtirilgan 
takliflar ishlab chiqish, tarmoqlararo hamkorlik kabi yo‘nalishlarda keng qo‘llanilishi turizm xizmatlari eksportini 
ortishiga sezilarli ta’sir o‘tkazmoqda. Zamonaviy texnologiyalarni turizm xizmatlari eksportiga tasirini quyidagi 
1-chizma orqali batafsil tushunish mumkin: 

1-chizma: Zamonaviy texnologiyalarning turizm xizmatlari eksportiga ta’siri1

Zamonaviy texnologiyalar turizm xizmatlari eksportiga sezilarli ta’sir ko‘rsatadi, ularni ilgari surish, sotish 
va iste’mol qilish usullarini o‘zgartiradi. Ma’lumotlarga asoslangan, shaxsiylashtirilgan reklama kampaniyalari 
va ijtimoiy mediadan foydalanish kabi innovatsion marketing vositalari global auditoriyani kengaytirmoqda. 
Raqamli texnologiyalar, jumladan, mobil ilovalar, onlayn bron qilish va virtual sayohatlar sayohat xizmatlarini 
xalqaro mijozlar uchun yanada qulayroq va jozibador qiladi. Natijada mazkur texnologiyalarni joriy etayotgan 

1 Mualif ishlanmasi

Skompaniyalar raqobatbardosh ustunliklarga ega bo‘lib, xizmat ko‘rsatish sifatini yaxshilaydi va turizm xizmatlari 

eksportidan o‘z daromadlarini oshiradi.
Zamonaviy texnologiyalar sayohat industriyasining barcha jabhalariga ta’sir ko‘rsatadi, marketing va bron 

qilishdan tortib, xizmat ko‘rsatish va mijozlarning fikr-mulohazalarigacha. Texnologiyalardan foydalanish va 
foydalanmaslikning turizm xizmatlari eksportiga ta’sirini 1-jadvalda keltirilgam ma’lumotlar orqali solishtirish 
mumkin.

1-jadval: Zamonaviy texnologiyalardan foydalanish yoki foydalanmaslikning turizm xizmatlari eksportini 
oshirishga ta’siri2

Zamonaviy texnologiyalardan foydalanish Zamonaviy texnologiyalardan foydalanmaslik
Onlayn platformalar va mobil ilovalar Cheklangan bozor qamrovi

-Marketing va mijozlarni jalb qilish: Onlayn platformalar 
kompaniyalarga o‘z xizmatlarini global darajada samarali reklama 
qilish imkonini beradi. Mobil ilovalar foydalanuvchilarga turistik 
saytlar va xizmatlar haqidagi ma’lumotlardan qulay foydalanish 
imkonini beradi. 
-Soddalashtirilgan bronlash: Onlayn bron qilish sayyohlarga 
chiptalarni, mehmonxonalarni va ekskursiyalarni tez va qulay tarzda 
bron qilish imkonini beradi. Bu ayniqsa, yoshlar va ishbilarmon 
turistlar orasida mijozlar sonini ko‘paytirmoqda. 
- Shaxsiylashtirish: Ma’lumotlarni tahlil qilish va sun’iy intellekt 
algoritmlari sayyohlarga shaxsiylashtirilgan tavsiyalar va xizmatlarni 
taklif qilish imkonini beradi, bu esa ularning qoniqishini va takroriy 
sayohatlar ehtimolini oshiradi.

-An’anaviy marketing usullari: bosma materiallar, 
televidenie reklama va boshqa an’anaviy 
usullarga tayanish global auditoriyaga erishish 
imkoniyatini cheklaydi. 
- Cheklangan bandlov kanallari: Onlayn bron 
qilishning yo‘qligi turistlar uchun jarayonni 
qiyinlashtiradi, bu esa potensial mijozlarni xafa 
qilishi mumkin.

Ijtimoiy tarmoqlar va sharhlar Kamroq ko‘rinish va kamroq ishonch

Ijtimoiy tarmoqlar: Ijtimoiy tarmoqlarda faol ishtirok etish sayyohlik 
kompaniyalariga mijozlar bilan muloqot qilishda, marketing 
kampaniyalarini o‘tkazishda va ijobiy imidj yaratishda yordam 
beradi. 
Sharhlar va reytinglar: Sharhlarni ko‘rib chiqish platformalari 
(masalan, TripAdvisor) sayyohlarga o‘z taassurotlari va tajribalari 
bilan o‘rtoqlashish imkonini beradi, bu esa sayohat xizmatlariga 
ishonchni oshiradi va yangi mijozlarni jalb qiladi.

-Sharhlar va reytinglarning yetishmasligi: 
Sharhlarni ko‘rib chiqish tizimlarisiz turistlar 
uchun xizmatlar sifati haqida obyektiv ma’lumot 
olish qiyinroq, bu esa kompaniyaga ishonch va 
qiziqishni kamaytiradi. 
-Ijtimoiy tarmoqlarda kamroq faollik: Ijtimoiy 
tarmoqlarda faollikning yo‘qligi kamroq 
ko‘rinishga va mijozlarni kam jalb qilishga olib 
keladi.

Virtual va kengaytirilgan haqiqat (VR va AR) Cheklangan shaxsiylashtirish va tahlil qilish 
imkoniyatlari

Virtual sayohatlar: diqqatga sazovor joylarga virtual sayohatlar bron 
qilishdan oldin sayohatni “sinab ko‘rish” imkoniyatini berib, ko‘proq 
sayyohlarni jalb qilishi mumkin. 
Kengaytirilgan haqiqat: AR texnologiyasi saytdagi qo‘shimcha 
ma’lumotlar va interaktiv elementlarni taqdim etish orqali sayyohlik 
tajribasini yaxshilashi mumkin.

-Samarasiz marketing strategiyalari: Mijozlarning 
xatti-harakati to‘g‘risidagi ma’lumotlarsiz 
kompaniya uchun samarali marketing 
kampaniyalarini ishlab chiqish qiyinroq. 
- Ruxsat etilgan narxlar va takliflar: Dinamik 
narxlar va shaxsiylashtirilgan takliflarning yo‘qligi 
raqobatbardoshlikni pasaytiradi.

Ma’lumotlar tahlili va sun’iy intellekt
Mijozlarning xulq-atvorini tahlil qilish: Katta ma’lumotlardan 
foydalanish kompaniyalarga mijozlar ehtiyojlarini yaxshiroq 
tushunishga va yanada samarali marketing strategiyalarini ishlab 
chiqishga imkon beradi. 
Narxlar va takliflarni optimallashtirish: AI algoritmlari dinamik 
narxlarni belgilashda va real vaqtda maxsus aktsiyalarni taklif 
qilishda yordam beradi, bu esa raqobatbardoshlikni oshiradi.

Turizm sohasida zamonaviy texnologiyalardan foydalanish xalqaro turistlarni jalb qilish, raqobatbardoshlik, 
mijozlarni jalb qilish va iqtisodiy samaradorlikdagi natijalarni sezilarli darajada yaxshilashi mumkin. Ushbu tex-
nologiyalardan foydalanmaslik cheklangan foydalanish imkoniyatiga, past raqobatbardoshlikka, mijozlarning 
yomon munosabatiga va yuqori xarajatlarga olib keladi. Shunday qilib, turizm xizmatlari eksportini oshirishga 
intilayotgan kompaniyalar zamonaviy texnologiyalar va marketing strategiyalarini faol joriy etishlari va ulardan 
foydalanishlari kerak.

2 Muallifning tadqiqotlari natijasining ishlanmasi 

X U L O S A  V A  T A K L I F L A R 
Turizm xizmatlari eksportini oshirishda zamonaviy texnologiyalardan foydalanish masalalari muhokama-

sidan kelib chiqib, quyidagi xulosa va takliflar chiqarish mumkin.
Tahlillar natijasida quyidagi xulosalarga kelish mumkin, Turizm sohasida zamonaviy texnologiyalardan foy-

dalanish xizmatlar sifatini sezilarli darajada yaxshilaydi, bu esa turizm xizmatlari eksportini oshirishga olib keladi. 
Onlayn platformalar, mobil ilovalar, ijtimoiy media, VR, AR va tahliliy vositalarga investitsiyalar mijozlar tajrib-
asini, qoniqish va ishonchni yaxshilashga hamda global auditoriyaga kirishni kengaytirishga yordam beradi. Bu 
sayyohlik kompaniyalarini yanada raqobatbardosh qiladi va ularning jahon bozorida barqaror o‘sishiga hissa 
qo‘shadi.

Takliflar:
■ Texnologiyaga sarmoya kiritish: Sayohat kompaniyalari xizmat ko‘rsatish sifatini yaxshilash va 

xalqaro bozorda o‘z imkoniyatlarini kengaytirish uchun sun’iy intellekt, katta ma’lumotlar, VR va AR kabi 
zamonaviy texnologiyalarga faol sarmoya kiritishlari kerak;

■ Mobil ilovalarni ishlab chiqish va joriy etish: bron qilish, mijozlardan ma’lumot olish va fikr-mulo-
hazalarini olish uchun qulay va funksional mobil ilovalarni yaratish turistlar bilan o‘zaro munosabatlarni 
yaxshilash va ularning qoniqish darajasini oshirishga yordam beradi;

■ Ijtimoiy tarmoqlar va ta’sir qiluvchilardan faol foydalanish: Ijtimoiy tarmoqlar turizm xizmatlarini 
ilgari surishning asosiy kanaliga aylanishi kerak. Ta’sir qiluvchilar bilan hamkorlik qilish sizga yangi 
auditoriyani jalb qilish va brend ishonchini oshirishga yordam beradi;

■ Shaxsiylashtirilgan xizmatlarni amalga oshirish: mijozlar xatti-harakatlari ma’lumotlarini tahlil qilish 
va shaxsiylashtirilgan xizmatlar va tavsiyalarni taklif qilish uchun analitik vositalar va sun’iy intellekt 
algoritmlaridan foydalanish;

■ Texnologiya kompaniyalari bilan hamkorlikni shakllantirish: texnologiya kompaniyalari va starta-
plar bilan hamkorlik turizm tashkilotlariga innovatsion yechimlarni amalga oshirishga va raqobatdan bir 
qadam oldinda turishga yordam beradi;

■ Fikr-mulohazalarni monitoring qilish va tahlil qilish: Mijozlarning sharhlari va fikr-mulohazalarini 
doimiy monitoring qilish xizmatdagi zaif tomonlarni aniqlashga va sharhlarga tezkor javob berishga, 
taqdim etilayotgan xizmatlar sifatini yaxshilashga yordam beradi;

■ Xodimlarni tayyorlash va rivojlantirish: Xodimlarni yangi texnologiyalar va ular bilan ishlash usul-
lariga muntazam ravishda o‘rgatish xizmat ko‘rsatish sifatini oshiradi va tez o‘zgaruvchan bozor sharoit-
lariga moslashadi.

Zamonaviy texnologiyalar yordamida xizmatlar sifatini oshirish turizm xizmatlari eksportini oshirishning 
asosiy omili hisoblanadi. Innovatsion yechimlarning integratsiyasi va xizmat ko‘rsatish jarayonlarini doimiy tako-
millashtirish sayyohlik kompaniyalariga nafaqat mavjud mijozlarni saqlab qolish, balki yangilarini jalb qilish 
imkonini beradi, bu esa pirovardida turizm sanoatining barqaror o‘sishi va rivojlanishiga olib keladi.

